
 

   

 

Ռուսաստանին առնչվող մասնագիտական և գործարար ծառայությունների 
նկատմամբ պատժամիջոցների կիրառում 
 

Այս թարգմանությունը կատարվել է 2025 թվականի սեպտեմբերի 18-ին: 
Այս էջում հասանելի անգլերեն լեզվով ուղեցույցը Միացյալ 
Թագավորության կառավարության կողմից տրամադրված 
հեղինակավոր ուղեցույց է: Ձեր պատասխանատվության շրջանակում է 
ստուգել, թե արդյոք անգլերեն լեզվով բնօրինակ ուղեցույցը փոփոխվել է: 

 
 
Այս նյութը պարունակում է տեղեկություններ Ռուսաստանի վերաբերյալ 
(պատժամիջոցներ) (ելք ԵՄ-ից) 2019 թվականի կանոնակարգերում («Ռուսաստանի 
վերաբերյալ կանոնակարգեր») ներառված ծառայությունների նկատմամբ 
պատժամիջոցների մասին: Այն նաև տրամադրում է ուղեցույց լիցենզիաների հայտերի 
վերաբերյալ և քննարկում է, թե ինչ տեղեկություններ պետք է ներառվեն լիցենզիայի 
համար դիմումներում՝ կապված Ռուսաստանի վերաբերյալ կանոնակարգերի 54C և 54D 
կանոնակարգերում նախատեսված արգելքներին։ 
 
Առևտրային պատժամիջոցների հետ կապված լիցենզավորման վերաբերյալ ընդհանուր 
տեղեկություններ ստանալու համար խնդրում ենք դիմել Ռուսաստանի դեմ 
պատժամիջոցների կանոնադրական ուղեցույցին։ 
 
Սա գործնական ուղեցույց է այն մասնագետների և ընկերությունների համար, որոնց վրա 
կարող են ազդել այս կանոնակարգերը: Այնուամենայնիվ, այն իրավաբանական 
խորհրդատվություն չի պարունակում: Ցանկացած կողմ, որը վստահ չէ իր իրավական 
դիրքորոշման մեջ, պետք է դիմի անկախ իրավաբանական խորհրդատվության: 
 
Ռուսաստանի ծառայությունների նկատմամբ պատժամիջոցների ընդհանուր 
ակնարկ 
 
2022 թվականի հուլիսի 21-ի դրությամբ (Փոփոխություն 14 Ռուսաստանի վերաբերյալ 

(պատժամիջոցներ) (ելք ԵՄ-ից) 2019 թվականի կանոնակարգերում) Միացյալ 

Թագավորության ցանկացած քաղաքացու, որը գտնվում է ցանկացած վայրում, և Միացյալ 

Թագավորությունում գտնվող այլ անձանց արգելվում է հաշվապահական, գործարար և 

կառավարման խորհրդատվություն, ինչպես նաև Հասարակայնության հետ կապերի 

ծառայություններ մատուցել Ռուսաստանի հետ առնչություն ունեցող անձանց: 

Սահմանումների համար․ 

● «Հաշվապահական ծառայություններ» սահմանումը հասկանալու համար տե՛ս 
Ռուսաստանի վերաբերյալ (պատժամիջոցներ) (ելք ԵՄ-ից) 2019 թվականի 
կանոնակարգերի 3J հավելված, պարբերություն 2 

 
● «Բիզնեսի վարման և կառավարման խորհրդատվական ծառայություններ» 

սահմանումը հասկանալու համար տե՛ս Ռուսաստանի վերաբերյալ 
(պատժամիջոցներ) (ելք ԵՄ-ից) 2019 թվականի կանոնակարգերի 3J հավելված, 
պարբերություն 6 

 

https://www.gov.uk/government/publications/professional-and-business-services-to-a-person-connected-with-russia/professional-and-business-services-to-a-person-connected-with-russia
https://www.gov.uk/government/publications/russia-sanctions-guidance
https://www.gov.uk/government/publications/russia-sanctions-guidance
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made


 

   

 

● «Հասարակայնության հետ կապերի ծառայություններ» սահմանումը 
հասկանալու համար տե՛ս Ռուսաստանի վերաբերյալ (պատժամիջոցներ) (ելք 
ԵՄ-ից) 2019 թվականի կանոնակարգերի 3J հավելված, պարբերություն 9   

 
2022 թվականի դեկտեմբերի 16-ի դրությամբ (Փոփոխություն 17 Ռուսաստանի վերաբերյալ 

(պատժամիջոցներ) (ելք ԵՄ-ից) 2022 թվականի կանոնակարգերում) Միացյալ 

Թագավորության ցանկացած քաղաքացու, որը գտնվում է ցանկացած վայրում, և Միացյալ 

Թագավորությունում գտնվող այլ անձանց արգելվում է գովազդային, ճարտարապետական, 

աուդիտորական, ինժեներական և ՏՏ խորհրդատվական և դիզայնի ծառայություններ 

մատուցել Ռուսաստանի հետ առնչություն ունեցող անձանց: 

Սահմանումների համար․ 

«Գովազդային ծառայություններ» սահմանման համար տե՛ս  Ռուսաստանի 
վերաբերյալ (պատժամիջոցներ) (ելք ԵՄ-ից) 2019 թվականի կանոնակարգերի 
3J հավելված, պարբերություն 3 
 

● «Ճարտարապետական ծառայություններ» սահմանման համար տե՛ս 
Ռուսաստանի վերաբերյալ (պատժամիջոցներ) (ելք ԵՄ-ից) 2019 թվականի 
կանոնակարգերի 3J հավելված, պարբերություն 4 

●  
● «Աուդիտորական ծառայություններ» սահմանման համար տե՛ս  Ռուսաստանի 

վերաբերյալ (պատժամիջոցներ) (ելք ԵՄ-ից) 2019 թվականի կանոնակարգերի 
3J հավելված, պարբերություն 5 
 

● «Ինժեներական ծառայություններ» սահմանման համար տե՛ս Ռուսաստանի 
վերաբերյալ (պատժամիջոցներ) (ելք ԵՄ-ից) 2019 թվականի կանոնակարգերի 
3J հավելված, պարբերություն 7 

 
● «ՏՏ խորհրդատվական և նախագծման ծառայություններ» սահմանման համար 

տե՛ս  Ռուսաստանի վերաբերյալ (պատժամիջոցներ) (ելք ԵՄ-ից) 2019 
թվականի կանոնակարգերի 3J հավելված, պարբերություն 8 

 
Այս միջոցառումներն արգելում են Ռուսաստանի վերաբերյալ կանոնակարգերի 54C 
կանոնակարգում թվարկված ծառայությունների ուղղակի և անուղղակի մատուցումը 
Ռուսաստանի հետ կապված անձանց (ինչպես սահմանված է կանոնակարգ 21-ում): 
«Ռուսաստանի հետ կապված անձ»-ը ներառում է Ռուսաստանի օրենսդրության 
համաձայն գրանցված կամ հիմնադրված ընկերություն (ներառյալ Ռուսաստանում 
բրիտանական ընկերության դուստր ձեռնարկությունը) կամ Ռուսաստանում 
իրավաբանական հասցե ունեցող ընկերություն կամ ֆիզիկական անձ կամ ֆիզիկական 
անձանց խումբ, որոնք սովորաբար բնակվում են կամ գտնվում են Ռուսաստանում: 
 
Պետք է դիմել անկախ իրավաբանական խորհրդատվության այն հարցի շուրջ, թե արդյոք 
իրականացվող գործունեությունը կհամարվի «Ռուսաստանի հետ կապված անձին» 
«անուղղակիորեն» տրամադրվող (ինչպես սահմանված է Կանոնակարգ 21-ում): 
 
Ռուսաստանի վերաբերյալ Կանոնակարգերին առնչվող իրավաբանական 
խորհրդատվական ծառայությունների մատուցման առկա սահմանափակումները 
լրացնելու համար Միացյալ Թագավորությունը նաև 2023 թվականի հունիսի 30-ից հատուկ 
պատժամիջոց է սահմանել իրավաբանական խորհրդատվական ծառայությունների 
մատուցման համար։ Այս պատժամիջոցը փոփոխվել է 2024 թվականի սեպտեմբերի 6-ին։ 
Այս պատժամիջոցը վերաբերում է Միացյալ Թագավորության ռեզիդենտներին (որտեղ էլ որ 

https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made
https://www.legislation.gov.uk/uksi/2022/1331/schedule/2/made


 

   

 

նրանք գտնվեն) և Միացյալ Թագավորությունում  գտնվող անձանց նկատմամբ: Ոչ մի 
այդպիսի անձ չի կարող իրավաբանական խորհրդատվական ծառայություններ մատուցել 
ՄԹ ռեզիդենտ չհանդիսացող անձի, եթե այդ ծառայությունների նպատակը կամ արդյունքը 
ֆինանսական կամ առևտրային այնպիսի գործունեության իրականացման 
հնարավորությունն է կամ դյուրացումը, որն արգելված կլիներ Միացյալ Թագավորության 
պատժամիջոցների ռեժիմով, եթե այդ գործունեությունը իրականացվեր ՄԹ ռեզիդենտի 
կողմից կամ տեղի ունենար Միացյալ Թագավորության տարածքում։ 
 
 
Բոլոր միջոցառումները ենթակա են որոշակի բացառությունների և լիցենզիայի 
տրամադրման այն դեպքերում, երբ արգելված ծառայությունների մատուցումը 
համապատասխանում է պատժամիջոցների ռեժիմին: Լրացուցիչ տեղեկությունների 
համար խնդրում ենք ծանոթանալ ստորև նշված "Բացառություններ և լիցենզիաներ" 
վերնագրով բաժնին: 

Նպատակները 

Այս ծառայությունների գործունեության տեսակները թիրախավորվում են, քանի որ դրանք 
Ռուսաստանի՝ ՄԹ-ից և նրա դաշնակիցներից կախվածության հիմնական ոլորտներն են։ 
Դրանցից շատերն օգտագործվում են մասնավորապես ռուս օլիգարխների կողմից և 
հանդիսանում են տնտեսական բազմապատկիչներ, որոնք նպաստում են Ռուսաստանի 
կողմից եկամուտների ստացմանը։ 
 
Արգելքները նպատակ ունեն մեծացնել տնտեսական ճնշումը ռուսական ռեժիմի վրա՝ 
Ուկրաինայում իր գործողությունները դադարեցնելու համար, այդ թվում՝ միջնաժամկետ 
հեռանկարում Ռուսաստանի՝ պատերազմը ֆինանսավորելու կարողությունը նվազեցնելու 
միջոցով։ 
 
Նպատակն է դրդել Ռուսաստանին դադարեցնել հետևյալ գործողությունները՝ 
 

• Ուկրաինայի ապակայունացումը 

• Ուկրաինայի տարածքային ամբողջականության, ինքնիշխանության կամ 

անկախության խաթարումը կամ դրա սպառնալիքը 

 
 

Համապատասխանություն և կիրառման շրջանակ 
 
 
 
 

Ծառայությունների նկատմամբ ՄԹ պատժամիջոցները արտահանման արգելքներ են, 

որոնք կիրառվում են իրականացվող գործունեության, այլ ոչ թե ծառայությունների 

ոլորտի վերաբերյալ։ Դա նշանակում է, օրինակ, որ Ռուսաստանի հետ կապված 

անձին ուղղակիորեն կամ անուղղակիորեն հաշվապահական կամ ՏՏ 

խորհրդատվական ծառայությունների մատուցման դեպքում կիրառելի են ՄԹ 

պատժամիջոցները։ Դա այդպես է նույնիսկ այն դեպքում, եթե ծառայությունները 

մատուցող ընկերության կամ անձի հիմնական գործունեությունը հաշվապահությունը 

կամ ՏՏ ոլորտը չէ կամ նա մասնագիտությամբ հաշվապահ կամ ՏՏ խորհրդատու չէ։ 



 

   

 

Արգելքները կիրառվում են Միացյալ Թագավորության (ՄԹ) տարածքում և ՄԹ բոլոր 

ռեզիդենտների գործունեության նկատմամբ, աշխարհի որ մասում էլ որ նրանք 

գտնվեն։ «ՄԹ ռեզիդենտներ» հասկացությունը սահմանվում է 2018 թվականի 

«Պատժամիջոցների և փողերի լվացման դեմ պայքարի մասին» օրենքի բաժին 21 (3)-

ում․ այն ներառում է ՄԹ քաղաքացիներին և ՄԹ որևէ մասի օրենսդրության 

համաձայն ստեղծված կամ հիմնադրված բոլոր իրավաբանական անձանց։ Ըստ այդմ, 

պատժամիջոցները վերաբերում են ՄԹ քաղաքացիներին և արտասահմանում 

գործող ՄԹ ընկերությունների մասնաճյուղերին։ Արտերկրում գործող բրիտանական 

ընկերությունների դուստր ձեռնարկությունները, որոնց իրավական կարգավիճակը 

տարբերվում է մասնաճյուղերից, պետք է հաշվի առնեն, թե ինչպես են 

պատժամիջոցները կիրառվում ՄԹ այն քաղաքացիների նկատմամբ, որոնց իրենք 

աշխատանքի են ընդունում կամ որոնց հետ աշխատում են։ 

Բազմաթիվ գործոններից է կախված, թե արդյոք այս կամ այն ծառայությունների 

արտահանման գործունեության նկատմամբ կիրառելի են ՄԹ պատժամիջոցների 

կանոնակարգերը, թե ոչ։ 

Այդ գործոնները ներառում են հետևյալը՝ չսահմանափակվելով դրանցով․ 

• ընկերության և դրա դուստր ձեռնարկությունների կամ մասնաճյուղերի եզակի 

կազմակերպչական կառուցվածքը 

• մատուցվող ծառայության բնույթը 

• ծառայությունը մատուցողներն ու այն ստացողները 

• միջոցառման տեսակը՝ ներառյալ կիրառվող լիցենզիաները և 

բացառությունները 

Մենք խորհուրդ ենք տալիս ընկերություններին ստանալ անկախ իրավաբանական 

խորհրդատվություն՝ որոշելու համար, թե արդյոք ՄԹ պատժամիջոցները կիրառելի են 

իրենց գործունեության նկատմամբ։ Այդուհանդերձ, կան որոշակի տարածված 

սցենարներ, որոնցում ընկերությունները խնդրում են լրացուցիչ պարզաբանումներ 

տրամադրել պատժամիջոցների կիրառման և դրանց կիրառման հավանականության 

վերաբերյալ։ 

Տարածված սցենարներ 

Օրինակ՝ պատժամիջոցների կիրառման տարածված սցենարներից մեկը վերաբերում 

է բազմազգային ընկերություններին, որոնք գործում են դուստր ձեռնարկությունների 

միջոցով, աշխարհի տարբեր երկրներում, այդ թվում՝ Ռուսաստանում։ 

Եթե ընկերության ՄԹ կազմակերպությունը իր միջազգային դուստր 

ձեռնարկություններին, այդ թվում՝ ռուսական դուստր ձեռնարկությանը մատուցում է 

մասնագիտական և գործարար ծառայություններ, որոնց նկատմամբ կիրառելի են ՄԹ 

պատժամիջոցների կանոնակարգերը (օրինակ՝ ՏՏ խորհրդատվական և 

պրոյեկտավորման ծառայություններ), ապա ընկերության ռուսական բաղադրիչին 

մատուցվող ծառայությունների նկատմամբ կարող են կիրառվել ՄԹ արգելքները։ 

Նմանապես, եթե տվյալ բազմազգային ընկերությունը իր արտասահմանյան 

ընկերություններում աշխատանքի է վերցնում ՄԹ քաղաքացիների՝ ռուսական 

https://www.legislation.gov.uk/ukpga/2018/13/section/21
https://www.legislation.gov.uk/ukpga/2018/13/section/21


 

   

 

ընկերություններին կամ դուստր ձեռնարկություններին արգելված ծառայություններ 

մատուցելու համար, ապա ՄԹ այդ քաղաքացիների գործողությունները նույնպես 

չպետք է հակասեն պատժամիջոցների կանոնակարգերի պահանջներին։ 

Այս խորհուրդները փոքր-ինչ տարբերվում են աուդիտորական գործունեության 

դեպքում՝ հաշվի առնելով աուդիտորների՝ օրենքով սահմանված լրացուցիչ 

օրենսդրական պարտավորությունները խմբային հաշվետվությունների 

պատրաստման ժամանակ։ Խմբային հաշվետվությունների աուդիտի կանոնների 

վերաբերյալ լրացուցիչ տեղեկություններ կարող եք գտնել այս էջում։ 

Մեկ այլ տարածված սցենար վերաբերում է ՄԹ ընկերությունների կողմից որևէ 

երրորդ երկրի (այսինքն՝ ցանկացած երկրի, որը ՄԹ-ն կամ Ռուսաստանը չէ) 

արգելված ծառայություններ մատուցելուն, եթե այդ ծառայություններն այնուհետև 

ստանում է Ռուսաստանի հետ կապված անձը։ 

Դա հաճախ տեղի է ունենում, երբ ՄԹ ռեզիդենտը պատասխանատու է 

Ռուսաստանում դուստր ձեռնարկություններ ունեցող միջազգային ընկերությանը 

կառավարչական խորհրդատվության կամ ինժեներական ծառայություններ 

մատուցելու, օրինակ՝ տեխնիկական արտադրանքի փորձարկում կատարելու համար, 

այդ թվում՝ որպես մատակարարման շղթայի մաս։ Սա կարող է ներառել 

ծառայությունների ուղղակի և/կամ անուղղակի մատուցում միջազգային 

ընկերությանը կամ դրա ռուսական դուստր ձեռնարկություններին և, հետևաբար, այս 

դեպքում կարող է կարող են կիրառվել պատժամիջոցներ, անկախ նրանից՝ դա արվել 

է դիտավորյալ, թե ոչ։ Հետևաբար, մենք խորհուրդ ենք տալիս ընկերություններին 

իրականացնել պատշաճ ուսումնասիրություն՝ համոզվելու համար, որ իրենց 

գործունեությունը համապատասխանում է ՄԹ կանոնակարգերի պահանջներին։ 

Համապատասխանության որոշում 

Մեր պատժամիջոցները նախատեսված են կասեցնելու համար ՄԹ որոշակի 

ծառայությունների արտահանումը Ռուսաստան և այդ ծառայությունների 

օգտագործումը Ռուսաստանի տնտեսությունում ընթացիկ գործարար ակտիվության 

համար։ Սա նշանակում է, որ Ռուսաստանի հետ կապված անձինք, այդ թվում՝ ՄԹ 

ռեզիդենտներին պատկանող դուստր ձեռնարկություններն, ընդհանուր դեպքում, 

չպետք է օգտվեն ՄԹ ծառայություններ մատուցողների ընթացիկ աջակցությունից և 

մասնագիտական օգնությունից՝ պատժամիջոցների ենթակա գործունեության 

ոլորտներում, եթե չի արվել համապատասխան բացառություն կամ չի տրամադրվել  

լիցենզիա։ 

Մասնագիտական և գործարար ծառայությունների՝ պատժամիջոցների 

կանոնակարգերի պահանջներին համապատասխանությունը որոշելիս դուք պետք է 

հաշվի առնեք հետևյալը. 

• ովքե՞ր են ծառայություններ մատուցողները 

• արդյոք ծառայությունները համապատասխանում են հավելված 3J-ի 

սահմանումներին 

• ովքե՞ր են ծառայություններ ստացողները 



 

   

 

• արդյոք կիրառելի են համապատասխան որևէ բացառություններ կամ 

լիցենզավորման դրույթներ 

Օրինակ՝ օգտակար կլինի տալ հետևյալ հարցերից մի քանիսը։ 

1. Արդյո՞ք ծառայություններ մատուցողները ՄԹ ռեզիդենտներ են։ Այս հարցի 

շրջանակներում պետք է դիտարկել, թե արդյոք ծառայություն մատուցողների 

մեջ ներառված են ՄԹ օրենսդրության համաձայն գրանցված ընկերություններ, 

ՄԹ ընկերությունների՝ արտասահմանում գործող մասնաճյուղեր, ՄԹ 

քաղաքացիներ, որոնք գտնվում են ՄԹ-ում կամ աշխատում են 

արտասահմանում կամ ՄԹ-ում գտնվող երրորդ երկրի քաղաքացիներ։ 

2. Արդյո՞ք ձեր կողմից իրականացվող գործունեությունը համապատասխանում է 

հավելված 3J-ի սահմանումներին։ 

3. Ո՞վքե՞ր են ծառայություններ ստացողները, և արդյո՞ք նրանք 

համապատասխանում են «Ռուսաստանի հետ կապված անձ» սահմանմանը։ 

Այս հարցի շրջանակներում պետք է դիտարկել այն, թե ով է ուղղակիորեն 

ստանալու ծառայությունները, ինչպես նաև այն, թե արդյոք որևէ անձ կարող է 

անուղղակիորեն ստանալ ծառայությունները։ Որոշելիս, թե արդյոք 

ծառայություններ ստացողը համապատասխանում է «Ռուսաստանի հետ 

կապված անձի» սահմանմանը, պետք է նաև դիտարկել ռուսական այն 

կազմակերպությունների իրավական կարգավիճակը, որոնց դուք 

ծառայություններ եք մատուցելու։ Սա կարող է ներառել այն հարցը, թե արդյոք 

ռուսական կազմակերպությունը ՄԹ մայր ընկերության մասնաճյուղն է, թե 

առանձին իրավաբանական անձ է, օրինակ՝ ռուսական օրենսդրության 

համաձայն գրանցված դուստր ձեռնարկություն։ ՄԹ ընկերության 

մասնաճյուղը, ամենայն հավանականությամբ, կհամարվի ՄԹ ռեզիդենտ, իսկ 

Ռուսաստանի օրենսդրության համաձայն գրանցված՝ ՄԹ ընկերության դուստր 

ձեռնարկությունը կհամարվի «Ռուսաստանի հետ կապված անձ» 

սահմանմանը համապատասխանող իրավաբանական անձ։ 

4. Արդյո՞ք կանոնակարգերում կան որևէ բացառություններ, որոնք կիրառելի են 

ձեր իրավիճակի համար։ 

5. Արդյո՞ք ձեզ անհրաժեշտ կլինի դիմել լիցենզիա ստանալու համար։ Այս հարցի 

շրջանակներում կարող եք ծանաթանալ լիցենզիա ստանալու համար դիմելու 

հրապարակված ուղեցույցին և գործունեության այն տեսակների ցանկին, 

որոնք պատժամիջոցների նպատակներին համապատասխանող են 

համարվում։ 

Կարող են լինել ձեր իրավիճակին հատուկ այլ հարցեր, որոնք դուք պետք է 

դիտարկեք, այդ թվում այն հարցը, թե արդյոք անհրաժեշտ է ստուգել 

համապատասխանությունն այլ պատժամիջոցների պահանջներին, օրինակ՝ 

առևտրային, տրանսպորտային կամ ֆինանսական պատժամիջոցների։ 

Բացառություններ և լիցենզիաներ 

Այս պատժամիջոցները ենթակա են սահմանափակ բացառությունների և լիցենզիաների: 
 



 

   

 

Կանոնակարգերը սահմանում են բացառություններ որոշ պատժամիջոցների արգելքներից, 
որոնք կիրառվում են որոշակի հանգամանքներում: Բացառությունը կիրառվում է 
ավտոմատ կերպով և չի պահանջում, որ դուք ստանաք արգելված ծառայություն 
մատուցելու համար կանոնակարգերի համաձայն տրված լիցենզիա: Ազգային 
անվտանգության կամ ծանր հանցագործությունների կանխարգելման նպատակով 
կատարված գործողությունների համար արված բացառությունը պահանջում է, որ 
«պատասխանատու պաշտոնատար անձը» որոշի, որ տվյալ գործունեությունը 
համապատասխանում է պահանջներին: Պատասխանատու պաշտոնատար անձը 
կանոնակարգերում սահմանվում է որպես «պետական ծառայության մեջ գտնվող կամ 
պետական պաշտոն զբաղեցնող անձ, որը գործում է պետական պաշտոնյայի 
պարտականությունների շրջանակներում»։ 
 
Լիցենզիաները կարող են տրվել նաև առևտրային գործունեության որոշակի տեսակների 
համար, որոնք այլ կերպ արգելված կլինեն կանոնակարգերով: DBT-ն ընդհանուր 
պատասխանատվություն է կրում առևտրային պատժամիջոցների լիցենզավորման համար: 
Գործարարության և առևտրի նախարարը յուրաքանչյուր առանձին դեպքում առևտրային 
պատժամիջոցների իրականացման լիցենզիա տալու կամ մերժելու մասին որոշումներ 
կայացնելու վերջնական պատասխանատուն է: 
 
Այն հիմքերը, որոնց հիման վրա կարող է տրվել լիցենզիան, ներառում են, օրինակ՝ 
Ռուսաստանից հեռացող Միացյալ Թագավորության քաղաքացիների բրիտանական 
ընկերությունների և այլ բիզնես ասոցիացիաների գործունեության դադարեցմանը 
նպաստելու անհրաժեշտությունը: Յուրաքանչյուր հայտ պետք է քննարկվի անհատական 
կարգով։ Տրված ցանկացած լիցենզիայի մեջ պետք է նշվեն ծառայությունների մատուցման 
պայմանները, այդ թվում՝ գործողության ժամկետը : 
 
Արդեն տրված լիցենզիաները թույլ են տալիս միայն լիցենզիայում նշված ծառայությունների 
մատուցումը: Լիցենզիան  չի կարող ավտոմատ կերպով ընդլայնվել՝  նոր միջոցառումներ 
ընդգրկելու համար, ուստի անհրաժեշտ կլինի նոր հայտ ներկայացնել այն արգելված 
ծառայությունների մատուցման համար, որոնք նշված չեն գործող լիցենզիայում: 
 
Օրինակ՝ եթե դուք արդեն ունեք հաշվապահական հաշվառման, բիզնեսի և կառավարման 
խորհրդատվության և (կամ) հասարակայնության հետ կապերի ծառայություններ 
մատուցելու լիցենզիա, բայց ձեզ հարկավոր է լիցենզիա տրամադրել 2022 թվականի 
դեկտեմբերի 16-ին արգելված ցանկացած ծառայություն մատուցելու համար, դուք պետք է 
նոր դիմում ներկայացնեք՝ խնդրելով թույլատրել այդ լրացուցիչ ծառայությունների 
տրամադրումը: Հստակեցնելու համար նշենք, որ 2022 թվականի դեկտեմբերի 16-ին 
արգելված ծառայությունները ներառում են գովազդի, ճարտարապետական, 
աուդիտորական, ինժեներական և ՏՏ խորհրդատվական, ինչպես նաև դիզայնի 
ծառայություններ: 
 
 
Բացառությունները և լիցենզիաները, որոնք կիրառելի են մասնագիտական և բիզնես 
ծառայությունների նկատմամբ պատժամիջոցների համար, սահմանված են՝ 

● բացառություններ 60DA կանոնակարգում 

● բացառություններ 60DB կանոնակարգում 

● բացառություններ 61 կանոնակարգում 

● բացառություններ 62A կանոնակարգում 

● բացառություններ 63 կանոնակարգում 

https://www.legislation.gov.uk/uksi/2019/855/regulation/60DA
https://www.legislation.gov.uk/uksi/2019/855/regulation/60DB
https://www.legislation.gov.uk/uksi/2019/855/regulation/61
https://www.legislation.gov.uk/uksi/2019/855/regulation/62A
https://www.legislation.gov.uk/uksi/2019/855/regulation/63


 

   

 

● Օրենսդրական ուղեցույցի համաձայն կիրառելի լիցենզավորման հիմքերը 

● ընդհանուր առևտրային լիցենզիա, Ռուսաստանի դեմ պատժամիջոցներ - 

իրավաբանական խորհրդատվական ծառայություններ 

 
Լիցենզիա ստանալու համար դիմելու կարգը 
 

Գործարարության և առևտրի նախարարությունը (DBT) ունի լիցենզավորման 3 

մարմին, որոնք պատասխանատու են նախարարի անունից լիցենզիաների 

տրամադրման համար։ Թե որ մարմնին դուք պետք է դիմեք՝ կախված է այն 

գործունեության տեսակից, որը դուք ցանկանում եք իրականացնել։  

Եթե դուք իրականացնում եք այնպիսի գործունեություն, որը վերաբերում է մեկից 

ավելի լիցենզավորող մարմինների իրավասությանը, ապա դուք պետք է լիցենզիայի 

համար առանձին դիմումներ ներկայացնեք այդ մարմիններից յուրաքանչյուրին։  

DBT-ն մշակել է ուղեցույց, որում դուք կարող եք իմանալ, թե ինչ տեսակի առևտրային 

լիցենզիա է ձեզ անհրաժեշտ։իմացեք, թե ինչ տեսակի առևտրային լիցենզիա է ձեզ 

անհրաժեշտ. Այն կուղղորդի ձեզ դեպի դիմումի էջ յուրաքանչյուր տեսակի լիցենզիայի 

համար։ 

Առևտրային պատժամիջոցների ենթադրյալ խախտման մասին հաղորդելը  

Առևտրային պատժամիջոցների իրականացման վարչությունը (OTSI) 

պատասխանատու է որոշակի առևտրային պատժամիջոցների կիրառման համար և 

ունի իրավասություն հետաքննելու ենթադրյալ խախտումները և ձեռնարկելու 

հարկադիր բնույթի միջոցառումեր՝ հետևյալի դեպքերում․  

• պատժամիջոցների տակ գտնվող ծառայությունների մատուցում կամ 

ձեռքբերում   

• պատժամիջոցների տակ գտնվող ապրանքների տեղափոխում, դրանց 

հասանելիության ապահովում կամ ձեռքբերում ՄԹ-ից դուրս   

• պատժամիջոցների տակ գտնվող տեխնոլոգիաների փոխադրում, դրանց 

հասանելիության ապահովում կամ ձեռքբերում ՄԹ-ից դուրս   

• լրացուցիչ ծառայությունների մատուցում՝ պատժամիջոցների տակ գտնվող 

ապրանքների տեղափոխման, դրանց հասանելիության ապահովման կամ ՄԹ-

ից դուրս ձեռքբերման համար   

• լրացուցիչ ծառայությունների մատուցում՝ պատժամիջոցների տակ գտնվող 

տեխնոլոգիաների փոխադրման, դրանց հասանելիության ապահովման կամ 

ՄԹ-ից դուրս ձեռքբերման համար 

Ու՞մ վերաբերյալ կարող է հետաքննություն կատարել OTSI-ը 

Առևտրային պատժամիջոցները կիրառվում են՝   

https://www.gov.uk/government/publications/russia-sanctions-guidance/russia-sanctions-guidance#are-there-circumstances-when-i-can-get-an-authorisation-or-licence-for-a-sanctioned-activity
https://www.gov.uk/government/publications/general-trade-licence-russia-sanctions-legal-advisory-services
https://www.gov.uk/government/publications/general-trade-licence-russia-sanctions-legal-advisory-services
https://www.gov.uk/guidance/how-to-apply-for-a-trade-sanctions-licence
https://www.gov.uk/guidance/how-to-apply-for-a-trade-sanctions-licence


 

   

 

• ՄԹ տարածքում և տարածքային ծովում գտնվող բոլոր անհատների կամ 

ընկերությունների նկատմամբ   

• ՄԹ բոլոր քաղաքացիների կամ ՄԹ օրենսդրության համաձայն հիմնադրված 

բոլոր ընկերությունների նկատմամբ, աշխարհի որ մասում էլ նրանք գտնվեն   

Սա նշանակում է, որ OTSI-ը կարող է հետաքննել այն ենթադրյալ խախտումները, 

որոնք ենթադրաբար կատարվել են․   

• ՄԹ տարածքում գտնվող կամ ՄԹ տարածքում գործունեություն 

իրականացնող ֆիզիկական և իրավաբանական անձանց կողմից   

• ՄԹ օրենսդրության համաձայն ստեղծված ֆիզիկական և իրավաբանական 

անձանց կողմից՝ անկախ նրանից, թե աշխարհի որ մասում է տեղի ունեցել 

խախտումը 

Եթե հայտնաբերել եք, որ հնարավոր է՝ խախտվել է մասնագիտական և գործարար 

ծառայությունների մատուցման արգելքներից կամ լիցենզավորման դրույթներից որևէ 

մեկը, ապա պետք է այդ մասին հայտնեք OTSI-ին՝ օգտագործելով Խախտման մասին 

հաղորդելու գործիքը ։  

ՄԹ սահմանը հատող ապրանքների կամ տեխնոլոգիաների վերաբերյալ, այդ թվում՝ 

ապրանքների կամ տեխնոլոգիաների տեղափոխման հետ կապված որևէ օժանդակ 

ծառայության վերաբերյալ ենթադրյալ խախտման մասին հաղորդելու համար կապվեք 

HMRC-ի հետ՝ հետևյալ հասցեով. exports.strategic@hmrc.gov.uk 

Կարդացեք մեր ծանուցումը տվյալների գաղտնիության մասին՝ ծառայությունների 

նկատմամբ պատժամիջոցների պահանջների խախտման վերաբերյալ հաղորդման 

դեպքում՝ Ռուսաստանի վերաբերյալ (պատժամիջոցներ) (ելք ԵՄ-ից) 2019 թվականի 

կանոնակարգերում։ 

Պատժամիջոցներ մասնագիտական և գործարար ծառայությունների նկատմամբ 
 
Հաշվապահական և աուդիտորական ծառայություններ 
 
Հաշվապահական և աուդիտորական ծառայությունների արգելքներն առանձին, բայց 
փոխլրացնող պատժամիջոցներ են: Կարգավորող մարմինների և ընկերությունների հետ 
խորհրդակցելուց հետո Միացյալ Թագավորությունը որոշեց տարբերակել աուդիտորական 
և հաշվապահական ծառայությունները` Միացյալ Թագավորությունում դրանց 
կարգավորող պրակտիկայի և իրավական պարտավորությունների տարբերությունների 
պատճառով: Այս ծառայությունների համար պատժամիջոցները նույնպես տարբերվում են՝ 
կախված նրանից, թե լիցենզավորման ինչ հիմքեր են կիրառվում դրանց նկատմամբ: 
 
3J Հավելվածում ներկայացված են հաշվապահական հաշվառման և աուդիտորական 

ծառայությունների սահմանումները: Այս սահմանումների հիմքը 1991 թվականի 

Ապրանքների կենտրոնական դասակարգման (CPC) ժամանակավոր  ծածկագրերն են: 

Այնուամենայնիվ, կան բացառությունների և լիցենզավորման տարբերություններ, որոնք 
վերաբերում են այս երկու ծառայություններին: 
 

https://www.gov.uk/guidance/report-a-suspected-breach-of-trade-sanctions
https://www.gov.uk/guidance/report-a-suspected-breach-of-trade-sanctions
mailto:exports.strategic@hmrc.gov.uk
https://report-breach-trade-sanctions.trade.gov.uk/privacy-notice
https://report-breach-trade-sanctions.trade.gov.uk/privacy-notice
https://report-breach-trade-sanctions.trade.gov.uk/privacy-notice


 

   

 

Օրինակ՝ կանոնադրական  պարտավորությունների կատարման հետ կապված 
ծառայությունների մատուցման համար կա ընդհանուր բացառություն, որը տարածվում է 
հաշվապահական ծառայությունների արգելքի վրա: Այնուամենայնիվ, այս բացառությունը 
չի տարածվում աուդիտորական ծառայությունների վրա: 
 
Աուդիտ 
 
Եթե բազմազգային  խմբի մի մասը «Ռուսաստանի հետ կապված անձ» է, ինչպես 
սահմանված է կանոնակարգով, իսկ մյուս կողմը Միացյալ Թագավորությունում գրանցված 
ընկերություն է, ապա ՄԹ-ից  Ռուսաստան աուդիտորական ծառայությունների 
մատուցումն արգելվում է ինչպես ուղղակիորեն, այնպես էլ անուղղակիորեն: 
 
Խմբային աուդիտների վրա ազդեցությունը ենթակա է  3 բացառության՝ 
 

1. Առաջին բացառությունը վերաբերում է ՄԹ  մայր ընկերության աուդիտին, որն 
ունի դուստր ձեռնարկություն, որը «Ռուսաստանի հետ կապված անձ» Է, 
որտեղ բրիտանական մայր ընկերությունը վարկային կազմակերպություն է 
(ինչպես սահմանված է կանոնակարգերում): Այս դեպքում բրիտանական 
աուդիտորին թույլատրվում է ծառայություններ մատուցել այդ բրիտանական 
վարկային կազմակերպությանը՝ խմբի միասնական հաշվետվությունների 
աուդիտի նպատակով՝ անկախ ցանկացած տեսակի անուղղակի 
աուդիտորական ծառայություններից, որոնք մատուցվում են դուստր 
ձեռնարկությանը, որը կապված է Ռուսաստանի հետ, կամ տեղական 
աուդիտորին Ռուսաստանում։  

2. Երկրորդ բացառությունը վերաբերում է ռուսական մայր ձեռնարկության 
դուստր ձեռնարկությանը ՄԹ-ում (ինչպես սահմանված է կանոնակարգերում): 
Այս իրավիճակում ՄԹ դուստր ձեռնարկությունը ընդհանուր կարգով կարող է 
աուդիտի ենթարկվել ՄԹ աուդիտորի կողմից՝ պարտադիր աուդիտի հետ 
կապված իրավական պարտավորությունների կատարման շրջանակներում՝ 
անկախ ռուսական մայր ձեռնարկությանն անուղղակիորեն տրամադրվող որևէ 
աուդիտորական ծառայությունից։ 

3. 2023 թվականի հունիսի 30-ի դրությամբ երրորդ բացառությունը 
նախատեսված Միացյալ Թագավորությունում  գործող ընկերության համար 
(ինչպես սահմանված է կանոնակարգերում), որը մասամբ պատկանում է ռուս 
բաժնետիրոջը կամ ընկերությունում այլ ձևով մասնակցող անձի: Այս դեպքում  
բրիտանական ընկերությունները կամ այլ ընկերությունները նախկինի պես 
կարող են ստուգվել բրիտանական աուդիտորի կողմից՝ պարտադիր աուդիտի 
հետ կապված իրավական պարտավորությունների համաձայն։ Սա կախված չէ 
որևէ աուդիտորական ծառայությունից, որը ուղղակիորեն կամ անուղղակիորեն 
մատուցվում է ռուս բաժնետիրոջը կամ ՄԹ ձեռնարկությունում այլ ձևով 
մասնակցող անձի։ 

 
Մենք չենք կարող մեկնաբանել յուրաքանչյուր առանձին աուդիտորական ընկերության կամ 
յուրաքանչյուր հաճախորդի անհատական հանգամանքները՝ կապված արգելքների 
ազդեցության հետ։ Նրանք պետք է դիմեն իրավաբանական խորհրդատվության, թե 
արդյոք իրենց գործունեությունը ենթակա է պատժամիջոցների: 
 
Այդուհանդերձ, մենք ցանկանում ենք առաջարկել հետևյալ կետերը տարածված 
սցենարներից մեկի վերաբերյալ։ Սա վերաբերում է աուդիտին ՄԹ մայր 
ձեռնարկությունում, որի դուստր ձեռնարկությունը «Ռուսաստանի հետ կապված անձ» է, 
երբ վերևում նշված առաջին բացառությունը չի կիրառվում։ Եթե ՄԹ մայր 



 

   

 

ձեռնարկությունը վարկային հաստատություն չէ (ինչպես սահմանված է 
կանոնակարգերում), աուդիտորական ծառայությունների տրամադրման արգելքը 
վերաբերում է դուստր ձեռնարկությանը տրամադրվող բոլոր աուդիտորական 
ծառայություններին։ 
 
      
 
Մասնավորապես՝ 

1. Արգելվում է Ռուսաստանում գտնվող դուստր ձեռնարկությանը կամ տեղական 
աուդիտորին անուղղակիորեն աուդիտորական ծառայությունների մատուցումը 
(եթե բացառություն չի կիրառվում կամ համապատասխան լիցենզիա չի 
տրամադրվել): Այսպիսով, արգելվում է աուդիտորական ծառայություններ 
մատուցել ՄԹ մայր ձեռնարկության ռուսական դուստր ձեռնարկությանը: Սա 
նշանակում է, որ դա կարող է ազդել ՄԹ միասնական խմբային հաշիվների 
աուդիտի վրա, որի դեպքում դա պետք է արտացոլվի աուդիտի վերջնական 
հաշվետվությունում: 

Այս իրավիճակում ընկերությունները կարող են ծանոթանալ Ֆինանսական 
հաշվետվությունների խորհրդի (FRC) կողմից COVID-19 համավարակի ընթացքում 
պատրաստված ուղեցույցին, որը վերաբերում է աուդիտորների համար հասանելի 
տարբերակներին, երբ աուդիտորական եզրակացության կազմման համար առկա 
ապացույցներն ամբողջական չեն։ ։ Թեև այս ուղեցույցը ի սկզբանե պատրաստվել էր 
COVID-ի հետևանքով առաջացած իրավիճակները լուծելու համար, այն նաև 
վերաբերում է պատժամիջոցների պահանջներին համապատասխանությանը և 
տեղեկություններ է տալիս աուդիտորական հաշվետվությունում լրացուցիչ 
բացահայտումների վերաբերյալ։ Այն ներառում է տեղեկություններ լրացուցիչ 
բացահայտումների վերաբերյալ՝ էական կետերի վրա շեշտադրությունը դնելու 
միջոցով, ինչպես նաև առաջարկում է աուդիտորական եզրակացությունը փոփոխելու 
այլընտրանքային տարբերակ՝ եզրակացության մեջ վերապահում ավելացնելու, 
բացասական եզրակացություն հայտնելու կամ եզրակացությունից հրաժարվելու 
միջոցով։ 

2. Խմբային աուդիտի հրահանգների տրամադրումը, ընդհանուր դեպքում, չի 
դիտարկվում արգելքի շրջանակներում, եթե ՄԹ աուդիտորը դրանք 
տրամադրում է խմբի անդամներին, այդ թվում՝ ռուսական դուստր 
ձեռնարկությանը, կամ նրանց աուդիտորին: Սակայն սա վերաբերում է միայն 
այն դեպքերին, երբ հրահանգները նախատեսված են միայն ՄԹ միասնական 
խմբային հաշիվների աուդիտի համար: Եթե հրահանգները տրամադրվում են 
ռուսական դուստր ձեռնարկության աուդիտի նպատակով, դա կարող է որակվել 
որպես աուդիտորական ծառայությունների մատուցում Ռուսաստանի հետ 
կապված անձին, եթե հրահանգները հատուկ նախատեսված են այդ աուդիտի 
համար: 

 

3. Եթե Միացյալ Թագավորության ընկերությունը, որը միավորում է խմբի 
հաշիվները, տեղական ռուսական աուդիտորից ստանում է աուդիտորական 
հաշվետվություն ռուսական դուստր ձեռնարկության վերաբերյալ, դա, 
ընդհանուր դեպքում, համարվում է ծառայության ստացում, այլ ոչ թե 
տրամադրում: Դա չի դիտարկվի որպես աուդիտորական ծառայությունների 
արտահանման այս արգելքի ենթակա գործողություն։ 

 
Եթե Միացյալ Թագավորության մայր ձեռնարկությունը կամ նրա աուդիտորը 
ցանկանում է որևէ գործողություն ձեռնարկել աուդիտի հաշվետվությունը ստանալուց 
հետո և անհրաժեշտ որևէ քննարկում ծավալել Ռուսաստանում դուստր 

https://www.frc.org.uk/getattachment/a45470bb-c331-4653-b256-4d0e7c82227d/Modifications-to-Auditors-Reports-As-a-Result-of-COVID-19-April-2020.pdf

https://www.frc.org.uk/getattachment/a45470bb-c331-4653-b256-4d0e7c82227d/Modifications-to-Auditors-Reports-As-a-Result-of-COVID-19-April-2020.pdf

ձեռնարկության կամ տեղական աուդիտորի հետ՝ ՄԹ ձեռնարկության միասնական 
խմբային հաշիվների աուդիտի նպատակով,, ապա մենք խորհուրդ ենք տալիս նրանց 
դիմել անկախ իրավաբանական խորհրդատվության։ Նրանք և նրանց 
խորհրդատուները պետք է դիտարկեն, թե արդյոք այդ փոխգործակցության 
ընթացքում Ռուսաստանի հետ կապված անձը (ինչպես սահմանված է 
կանոնակարգերում) հանդիսանում է աուդիտորական ծառայությունների ուղղակի 
կամ անուղղակի ստացող: 

 
Քանի որ Աուդիտի միջազգային ստանդարտների (ISA (UK) 600) պահանջները կիրառվում 
են ՄԹ մայր ընկերության խմբային միավորված հաշվետվությունների պարտադիր 
աուդիտի նկատմամբ, եթե աուդիտորը ձեռնարկում է միայն այդ ստանդարտին 
համապատասխանելու համար անհրաժեշտ քայլերը և դա անում է միայն տվյալ աուդիտի 
նպատակով, մեր կարծիքով, քիչ հավանական է, որ Ռուսաստանում դուստր ընկերությանը 
կամ նրա տեղական աուդիտորին կտրամադրվի աուդիտորական ծառայություն։ 
 
«Ներքին աուդիտի ծառայություններ» և հաշվապահական հաշվառում 
 
Ձեռնարկությունները հաճախ հաշվապահական գործունեությունը անվանում են «ներքին 
աուդիտի ծառայություններ»: «Աուդիտորական ծառայությունների» սահմանումը 
ենթադրում է  հաշվապահական հաշվառման սկզբունքների համաձայն փաստաթղթերի և 
այլնի ուսումնասիրությունը՝ աուդիտորական կարծիք տրամադրելու համար: Մենք 
սովորաբար ակնկալում ենք, որ այդ տարրերը համատեղ կներկայացվեն անկախ 
աուդիտորի կողմից իրականացվող արտաքին աուդիտի ընթացքում: 
 
Ի հակադրություն, այդ գործառույթները, հատկապես համակցված, պարտադիր չէ, որ 
ներառվեն ներքին աուդիտի ծրագրում: Ինչ վերաբերում է ներքին աուդիտին, ապա 
հաճախորդը կարող է ինքնուրույն որոշում կայացնել, թե 
 

● ինչ պետք է անի ներքին աուդիտի ծառայություններ մատուցողը 
● ինչպես պետք է դա անի 

 
● ինչ չափանիշների  պետք է համապատասխանեն ներքին աուդիտ 

անցկացնելիս 
 

● արդյոք զեկույցը պետք է ներկայացվի որոշակի ձևաչափով, օրինակ՝ 
եզրակացության տեսքով 

 
Այսպիսով, ներքին աուդիտի ծառայությունները դուրս են աուդիտորական 
ծառայությունների արգելքի շրջանակից և, ամենայն հավանականությամբ, ենթակա են 
հաշվապահական ծառայությունների արգելքին: Այսպիսով, այդ ծառայությունների 
մատակարարին անհրաժեշտ կլինի հաշվապահական հաշվառման ծառայության 
լիցենզիա՝ այդպիսի ծառայություններ մատուցելու համար, կամ նրանք կարող են դրանք 
տրամադրել որպես բացառություն, օրինակ՝ եթե դրանք առնչվում  են Միացյալ 
Թագավորության օրենսդրական պարտավորությունների հետ: 
 
Գովազդային ծառայություններ 
 
Այս ծառայությունների սահմանումը ներկայացված է կանոնակարգերիի 3J Հավելվածում՝ 
CPC ծածկագրերի հղումների տեսքով: Գովազդային ժամանակի և հարթակի ուղիղ 
վաճառքի CPC դասը «(բացի միջնորդավճարից)» նախկինում անուղղակիորեն ներառված 
էր 8369 «(այլ գովազդային ծառայություններ)» դասում: 



 

   

 

Քանի որ գովազդային հարթակների (օրինակ՝ թերթերի) ուղիղ վաճառքը արժեքավոր 
ապրանք էր այն ժամանակ, երբ ՄԱԿ-ը մշակում էր այդ ծածկագրերը, և քանի որ այս 
ապրանքը տարբերվում է գովազդային գործակալությունների կողմից մատուցվող 
ծառայություններից, անհրաժեշտ էր դրանք առանձնացնել CPC-ի նոր, առանձին 
կատեգորիայի մեջ: Այս տարբերությունը պահպանվում է պատժամիջոցների մասին 
Միացյալ Թագավորության օրենսդրության մեջ՝ միջազգային գործընկերների հետ 
համաձայնեցնելու և CPC-ի ծածկագրերին համապատասխանեցնելու նպատակով։  

 
Ճարտարապետական և ինժեներական ծառայություններ 
 
Այս ծառայություններն արգելված են առանձին-առանձին, սակայն գործնականում դրանք 
հաճախ փոխկապակցված են։  Օրինակ՝ խոշոր ինժեներական ընկերությունները հաճախ 
մատուցում են իրենց սեփական ճարտարապետական ծառայությունները և հակառակը: 
Միջազգային և ոլորտի  սահմանումները և տնտեսական վերլուծությունները նույնպես 
պարբերաբար համատեղում են դրանք: Այսպիսով, երկու ծառայությունների 
միաժամանակյա մատուցումն արգելելու լավ հիմքեր կան: Այնուամենայնիվ, Ռուսաստանի 
կանոնակարգերի նպատակների համար դրանք պետք է դիտարկվեն որպես երկու 
առանձին պատժամիջոցներ և տարբերվեն դրանց նկատմամբ կիրառվող 
բացառությունների տեսանկյունից: 
 
Ինժեներական, այլ ոչ թե ճարտարապետական ծառայությունների դեպքում 
կանոնադրական պարտավորությունների կատարման հետ կապված ծառայությունների 
մատուցման համար բացառություն կա: Դա պայմանավորված է նրանով, որ կան 
կանոնադրական պարտավորություններ, որոնք պահանջում են ինժեներական 
աշխատանքների կատարում  նախքան դրանք իրականացնելը: Դրանք ներառում են 
տրանսպորտային միջոցների պետական տեխնիկական զննումը (MOT), շինարարական 
նորմերը և շրջակա միջավայրի պահպանության վերաբերյալ օրենսդրությունը: Դուք պետք 
է իրավաբանական խորհրդատվություն ստանաք այն մասին, թե արդյոք այս 
բացառությունը վերաբերում է ձեզ/ձեր բիզնեսին և ինչպես կարող եք շարունակել: 
 
Բիզնես կառավարման ծառայություններ, խորհրդատվական և 
հասարակայնության հետ կապերի ծառայություններ 
 
Բիզնեսի և կառավարման խորհրդատվության և հասարակայնության հետ կապերի 
ծառայությունների սահմանումները հիմնված չեն CPC ծածկագրերի վրա, այլ հիմնված են 
2010 թ.-ի վճարային հաշվեկշռի ծառայությունների ընդլայնված դասակարգման (EBOPS)  
վրա՝ համաձայն EBOPS 10.2.1.3-ի: EBOPS-ի ծածկագրերն ու սահմանումները 
համապատասխանում են նաև 2010 թվականի Ծառայությունների միջազգային առևտրի 
վիճակագրության ձեռնարկի նկարագրություններին (MSITS, 2010), պարբերություն 3.241: 
 
Բիզնես խորհրդատվության և կառավարման խորհրդատվության ծառայությունների 
սահմանումը ընդգրկում է մի շարք գործողություններ, որոնք ներառում են 
խորհրդատվական, ուղղորդող և գործառնական աջակցության ծառայություններ, որոնք 
տրամադրվում են բիզնես քաղաքականության և ռազմավարության, ինչպես նաև 
կազմակերպության ընդհանուր պլանավորման, կառուցվածքի և վերահսկողության 
նպատակով: Այս գործունեություններից մի քանիսը կարող են իրականացվել տարբեր 
սցենարներով և տարբեր նպատակներով: 
 
Օրինակ՝ բիզնեսի և կառավարման խորհրդատվության որոշ տեսակներ կարող են ներառել 
մայր ընկերության կողմից ներխմբային հիմունքներով մատուցվող ծառայություններ՝ 
դուստր ձեռնարկության գործունեությանը աջակցելու և վերահսկելու համար: Այն կարող է 



 

   

 

ներառել նաև խորհրդատվական ծառայություններ, որոնք անհրաժեշտ են Ռուսաստանում 
բիզնեսի օտարումը կամ ձեռնարկատիրական գործունեության դադարեցումը  
հեշտացնելու համար: Դուք պետք է հասկանաք, թե արդյոք ձեր գործունեությունը ընկնում 
է բիզնեսի խորհրդատվության և կառավարման խորհրդատվության ծառայությունների 
սահմանման ներքո, և եթե կասկածում եք, դիմեք անկախ իրավաբանական 
խորհրդատվության: 
 
ՏՏ խորհրդատվություն և նախագծման ծառայություններ 
 
Ցանկալի է, որ այս ծառայությունները մատուցող ընկերությունները ծանոթանան ՏՏ-ին 
առնչվող այլ ապրանքների, ծառայությունների և տեխնոլոգիաների փոխանակման հետ 
կապված գործողությունների վերաբերյալ առանձին ուղեցույցին: Սա ներառում է 
նախկինում գոյություն ունեցող OFSI բաց ընդհանուր լիցենզիա INT/2022/1875276,-ին, որը 
հնարավորություն է տալիս իրականացնել քաղաքացիական հեռահաղորդակցության 
ծառայությունների հետ կապված գործողություններ: 
 
ՏՏ խորհրդատվության և նախագծման ծառայությունները նշված են 3J հավելվածում։  
 
Հաշվի առնելով տեղեկատվական տեխնոլոգիաների խիստ կարևոր նշանակությունը 
ժամանակակից տնտեսության համար՝ այս սահմանումը նախատեսված չէ 
տեղեկատվական տեխնոլոգիաներին առնչվող գործունեության ամբողջ սպեկտրը 
լուսաբանելու համար: Գործողությունների որոշ պատկերավոր օրինակներ, որոնք 

պատժամիջոցների տակ չեն և, հետևաբար, թույլատրվում են, ներառում են․ 

 
● քաղաքացիական հեռահաղորդակցության ծառայություններ, լինի դա 

«էլեկտրոնային հաղորդակցության ցանց» կամ «էլեկտրոնային 
հաղորդակցության ծառայություն», որոնք օգտագործվում են քաղաքացիական 
նպատակներով (ինչպես սահմանված է 2003 թվականի «Հաղորդակցության 
մասին օրենքի» 32-րդ բաժնում) 
 

● ինտերնետային հաղորդագրությունների փոխանակման հետ կապված 
ծառայություններ, ինչպիսիք են ակնթարթային հաղորդագրությունները, 
վիդեոկոնֆերանսը, չատը և էլ.փոստը, սոցիալական ցանցերը, լուսանկարների, 
կինոնկարների և փաստաթղթերի փոխանակումը, վեբկայքերի զննարկումը, 
բլոգգինգը, վեբ հոստինգը և տիրույթի անունների գրանցումը 
 

● սպասարկման պայմանագրեր, որոնցում խորհրդատվությունն ուղեկցվում է ՏՏ 
լուծման նախագծմամբ և մշակմամբ 
 

● արդիականացումներ կամ թարմացումներ, որոնք անհրաժեշտ են 
քաղաքացիական հեռահաղորդակցությունը և (կամ) ինտերնետային  
հաղորդակցման փոխանակումը  ապահովելու կամ վերականգնելու համար 

● ծառայություններ, որոնք ապահովում են տվյալների պահպանումը՝ անկախ 
դրանց ուղարկման եղանակից (ամպային տեխնոլոգիաների  միջոցով կամ այլ 
եղանակներով) 
 

● VPN ծառայություններ 
 

Սարքավորումների և ծրագրային ապահովման արդիականացումն ու թարմացումը կարող 
է կիրառվել այս պատժամիջոցների ներքո միայն այն դեպքում, եթե դա պահանջվում է 
քաղաքացիական հեռահաղորդակցության և/կամ ինտերնետային հաղորդակցության 

https://www.gov.uk/government/collections/ofsi-general-licences
https://www.legislation.gov.uk/uksi/2022/1331/schedule/2/made


 

   

 

փոխանակման ապահովման կամ վերականգնման համար: Թարմացումը կամ 
արդիականացումը չի կարող կիրառվել, եթե այն բարելավում է կատարողականը ավելին, 
քան պահանջվում է քաղաքացիական հեռահաղորդակցություն և/կամ ինտերնետային 
հաղորդակցության փոխանակումն ապահովելու համար: 
 
Մենք չենք կարծում, որ ՏՏ խորհրդատվության և նախագծման  ծառայությունների դեմ 
ուղղված այս միջոցառումները կհանգեցնեն ինտերնետի հետագա մասնատման: Դրանք 
չեն արգելում կամ ուղղված չեն Ռուսաստանի կամ այլ քաղաքացիների ինտերնետ 
հասանելիությանը կամ ինտերնետային ծառայությունների մատուցմանը (օրինակ՝ 
տվյալների բազաների հետ աշխատանքի ծառայություններ, բովանդակության 
տրամադրման ցանցեր կամ դոմենային անունների տրամադրման և աջակցության 
ծառայություններ (DNS)) կամ որոնք աջակցում են ինտերնետի ֆիզիկական 
ենթակառուցվածքին (օրինակ՝ գրասենյակային սարքավորումների, համակարգիչների 
ծրագրային ապահովման և հարակից սարքավորումների սպասարկում): 
 
Միացյալ Թագավորությունը կշարունակի աշխատել գործընկերների հետ՝ բաց և 
ֆունկցիոնալորեն համատեղելի ինտերնետ ապահովելու համար՝ հետագա մասնատմանը 
դիմակայելու և ժողովրդավարությանն աջակցող գաղափարների և տեղեկատվության 
ազատ հոսքը պաշտպանելու նպատակով։ Այս միջոցառումը նախատեսված է 
քաղաքացիական նպատակներով միջազգային հեռախոսային հաղորդակցության 
շարունակությունն և/կամ վերականգնումը և/կամ ինտերնետային էլեկտրոնային 
հաղորդակցության փոխանակումը ապահովելու համար: 
 
Իրավաբանական խորհրդատվական ծառայություններ 
 
Իրավաբանական խորհրդատվական ծառայությունների մատուցումն արդեն մասամբ 
սահմանափակված է 2019 թվականի կանոնակարգերով, այդ թվում՝ 19-րդ և 55-րդ 
կանոնակարգերով («շրջանցման կանոնակարգեր») և օժանդակ ծառայությունների 
սահմանափակումներով՝ ավելի լայնորեն։  
 
Սահմանափակումների շրջանցման դրույթները թույլ չեն տալիս անձին գիտակցաբար 
տրամադրել իրավաբանական խորհրդատվական ծառայություններ, եթե այդ 
ծառայությունների նպատակը կամ հետևանքները ուղղակիորեն կամ անուղղակիորեն 
հակասում են Ռուսաստանի վերաբերյալ կանոնակարգերով սահմանված որոշակի 
արգելքների: Սա նաև վերաբերում է այն գործողություններին, որոնք թույլ են տալիս կամ 
հեշտացնում են այդ արգելքների խախտումը: Հաշվի առնելով Ռուսաստանի 
Կանոնակարգերի  տարածքային կիրառումը՝ սա հիմնականում վերաբերում է միայն 
իրավական խորհրդատվական ծառայություններին, որոնք տրամադրվում են Միացյալ 
Թագավորությունում կամ Միացյալ Թագավորության քաղաքացու կողմից ձեռնարկված 
արգելված գործունեության առնչությամբ: 
 
Անգլիայի և Ուելսի օրենսդրությունը հաճախ օգտագործվում է որպես Միջազգային 
առևտրային գործունեությունը կարգավորող օրենք: Հետևաբար, 2024 թվականի 
սեպտեմբերի 6-ից Միացյալ Թագավորությունը նաև հատուկ միջոցներ է կիրառել 
իրավաբանական խորհրդատվական ծառայություններ մատուցելու համար։  
 
Այս պատժամիջոցը վերաբերում է  Միացյալ Թագավորության ռեզիդենտներին (անկախ 
գտնվելու վայրից) և Միացյալ Թագավորությունում գտնվող անձանց: Ոչ մի այդպիսի անձ չի 
կարող իրավաբանական խորհրդատվական ծառայություններ մատուցել ՄԹ ռեզիդենտ 
չհանդիսացող անձի, եթե այդ ծառայությունների նպատակը կամ արդյունքը ֆինանսական 
կամ առևտրային այնպիսի գործունեության իրականացման հնարավորությունն է կամ 



 

   

 

դյուրացումը, որն արգելված կլիներ Միացյալ Թագավորության պատժամիջոցների 
ռեժիմով, եթե այդ գործունեությունը իրականացվեր ՄԹ ռեզիդենտի կողմից կամ տեղի 
ունենար Միացյալ Թագավորության տարածքում:  
 
54D կանոնակարգը սահմանում է այս հատուկ սահմանափակման հիմնական գործող 
դրույթները, իսկ իրավաբանական խորհրդատվական ծառայությունները սահմանվում են 
3J։ Հավելվածի 8A պարբերությունում: Այս սահմանումը չի տարածվում իրավաբանական 
ներկայացուցչության ծառայությունների վրա: Իրավաբանական ներկայացուցչության 
հասանելիությունը օրենքի գերակայության հիմնական ժողովրդավարական սկզբունքի 
կարևոր տարր է, ուստի այս տեսակի իրավաբանական ծառայությունները բացառվել են: 
Այս սահմանումը նաև բացառում է իրավաբանական խորհրդատվության կամ այլ 
ծառայությունների տրամադրումը, որոնք կապված են ապահովագրության կամ 
վերաապահովագրության պայմանագրի վերաբերյալ հայցապահանջների կառավարման 
հետ։ Այս արգելքը չպետք է վերաբերի մտավոր սեփականության պաշտպանության հետ 
կապված իրավաբանական խորհրդատվական ծառայությունների մատուցմանը, սակայն 
յուրաքանչյուր դեպքի համար այն պետք է գնահատվի առանձին։ 

Կանոնակարգ 54D-ում նշված արգելքի բացառությունները թվարկված են 60DB 
Կանոնակարգում և ներառում են իրավական խորհրդատվություն՝ կապված ՄԹ և ոչ-ՄԹ 
պատժամիջոցների ռեժիմների պահպանման հետ։ 

 
 
      

 
54D հոդվածով արգելված իրավաբանական խորհրդատվական ծառայությունների 
համար կարող է տրվել իրավաբանական խորհրդատվական ծառայությունների 
մատուցման լիցենզիա, եթե լիցենզավորման հիմքը կիրառվում է այն գործունեության 
նկատմամբ, որի հետ կապված մատուցվում են իրավաբանական խորհրդատվական 
ծառայությունները («համապատասխան գործունեություն»), և եթե 
համապատասխան գործունեությունը իրականացվել է ՄԹ ռեզիդենտի կողմից կամ 
տեղի է ունեցել Միացյալ Թագավորությունում։ 
 
 

Այս հայտերի համար օգտակար կլինի․  

● տրամադրել մանրամասներ այն գործունեության վերաբերյալ, որին վերաբերում 
է իրավաբանական խորհրդատվությունը և նշել պատճառները 
 

● տրամադրել մանրամասն տեղեկություններ այլ լիցենզիայի դիմումների և 
լիցենզավորման հիմքերի վերաբերյալ, որոնք կիրառելի են այն գործունեության 
համար, որին վերաբերում է իրավաբանական խորհրդատվությունը 
 

● տրամադրել մանրամասներ ծառայություններ մատուցող(ներ)ի և 
ծառայություններ ստացող(ներ)ի մասին 
 

● տեղեկատվություն տրամադրել ծառայություններ մատուցող(ներ)ի և 
ստացող(ներ)ի միջև փոխհարաբերությունների մասին 

● բացատրել, թե ինչպես է նման ծառայությունների հետագա մատուցումը 
համապատասխանում պատժամիջոցների նպատակներին և ինչ հետևանքներ 
կունենա, եթե այդ ծառայությունները հնարավոր չլինի մատուցել 

 



 

   

 

2023 թվականի օգոստոսի 11-ին թողարկված իրավաբանական խորհրդատվական 
ծառայությունների ընդհանուր լիցենզիան չեղարկվել է 2024 թվականի սեպտեմբերի 6-
ին։ Լիցենզիա ունեցող անձինք՝ ընդհանուր լիցենզիայի դրույթների համաձայն 
իրականացված ցանկացած գործունեության համար պետք է շարունակեն պահպանել 
համապատասխան գրառումները 4 տարվա ընթացքում այն օրացուցային տարվա 
ավարտից հետո, որի ընթացքում կատարվել են գրառումները՝ համաձայն 
կանոնակարգ 76-ի։  
 
Համաձայն կանոնակարգ 79(3)-ի՝ այն տեղեկությունները, որոնց վերաբերյալ 
դատական վարույթների ընթացքում կարող է պահպանվել գաղտնիության 
իրավաբանական մասնագիտական պահանջը (Շոտլանդիայում՝ 
հաղորդակցությունների գաղտնիություն), ենթակա չեն բացահայտման այս 
ընդհանուր լիցենզիայի շրջանակում։  
 
Նման տեղեկությունների կամ այլ իրավասություններում գործող՝ գաղտնիության 
մասին օրենքներով բացահայտումից պաշտպանված տեղեկությունների 
պահպանումը նախարարը չի համարում «նպատակահարմար» ընդհանուր 
լիցենզիայի նպատակների համար՝ կանոնակարգ 76(2)-ի համաձայն։ 

 
Կապվեք OTSI -ի հետ 
 
Հարցերի դեպքում կապվեք OTSI-ի հետ՝ օգտագործելով հարցման ձևը։      

